
  
  

उत्तर प्रदेश-उत्तराखंड के बीच वर्षों पुराने विवाद का समाधान

चर्चा में क्यों?
5 मई, 2022 को उत्तर प्रदेश के मुख्यमंत्री योगी आदित्यनाथ और उत्तराखंड के मुख्यमंत्री पुष्कर सिंह धामी ने संयुक्त प्रेसवार्त्ता करके बताया कि दोनों
राज्यों के बीच परिसंपत्तियों का 21 साल पुराना विवाद आखिरकार सुलझा लिया गया है।

प्रमुख बिंदु
समाधान के तहत अलकनंदा होटल उत्तराखंड सरकार को दे दिया गया है और भागीरथी होटल यूपी सरकार को मिल चुका है।
गौरतलब है कि भागीरथी पर्यटक आवास गृह का निर्माण अलकनंदा होटल के बदले उत्तराखंड सरकार की ओर से दी गई ज़मीन पर किया गया है।
हरिद्वार में 43.26 करोड़ रुपए की लागत से 2964 वर्ग मीटर में बने इस भागीरथी पर्यटक आवास गृह में 100 कमरे हैं।
उल्लेखनीय है कि दोनों राज्यों के बीच बहुत-सी विवादास्पद संपत्तियों में से ही एक होटल अलकनंदा भी था। इसके समाधान के लिये उत्तराखंड के
तत्कालीन मुख्यमंत्री त्रिवेंद्र सिंह रावत व उत्तर प्रदेश के मुख्यमंत्री योगी आदित्यनाथ द्वारा आधिकारिक स्तर की वार्त्ता शुरू की गई थी।

